
In chescj dis e je stade assegnade une gnove destinazion al relit de imbarcazion
medieval cjatade dilunc des rivis dal flum Stele, tal comun di Prissinins (UD), tal
més di Setembar dal 2012, in ocasion di un control archeologjic aes lavorazions dal
'‘Consorzi di Bonifiche Planure Furlane' finalizadis a costrui oparis di difese
idrauliche par cure de cooperative 'ArcheolLab'.

Al jere za di timp che si cirive un puest gnaf par da ricet al relit medieval, che al fos
bon sedi par custodilu sedi par restauralu. Individua une sistemazion idonie al € stat
complicat par vie des carateristichis di fragjilitdit e des dimensions de struture di
contigniment di acal, che a determinin une cierte dificoltat di spostament dal manufat
di len.



Cussl, il siér Davide Piccinin, aministrador unic dai 'Cantieri Marina San Giorgio',
al a decid(t di proponisi par une sponsorizazion tecniche, metint a disposizion un
spazi tai siei cantirs, che a son risultdts adeguats ai parametris di sigurece e aes
cundizions di conservazion necessaris pe custodie dal manufat, e ufrintsi di cuvierzi
lis spesis di gjestion peadis al ricet dal relit intant des ativitats di restaur, par tré agns
in dut, e al a otignude la autorizazion par cheste sponsorizazion, une volte valutats in
maniere positive ducj i parametris necessaris, tal rispiet dal caratar storic e artistic,
dal aspiet e dal decor dal ben cultural e de imagjin de Sorintendence.

Il relit, duncje, poiat suntune struture idonie pal supuart, al & stat trasferit dai
restauraddrs de dite Malvestio Diego & C. snc. di Concuardie (VE) tai "Cantieri
Marina San Giorgio™”, a Sant San Zor¢ di Noiar (UD), dula che al & conservat in
Imersion te aghe intune vascje formade di une struture di len rinfuarcade, in spiete
dal inizi dai lavors di restaur dal manufat.

La Sorintendence Archeologjie, bielis arts e paisac pal FriGl-Vignesie Julie
(responsabile dal progjet e je la funzionarie archeolighe dot.e Giorgia Musina) di fats
e a publicait péc timp fa un avis public pe manifestazion di interés pe
partecipazion ae gare di apalt dal restaur dal Relit medieval, che al a come ogjet
un prin intervent di tratament demineralizant, cul obietif di tird fGr e gjava il fier in
eces che si cjate tal len de naf, e di consolidament sucessif, midiant di prodots a
pueste pal restaur.

Il Relit

La imbarcazion, datade tra il XI e il X111 secul d.d.C., midiant de analisi al carboni-
14, e je stade cjatade dilunc di une sponde dal flum Stele, clamat Anaxum dai
Romans, e si presente cuasi dal dut in conession, cu la carene conservade par dute la
sO lungjece.

Come che a an dimostréat i studis dal dot. Massimo Capulli, docent di Archeologjie
subacuie tal Dipartiment di Storie e tutele dai bens culturai de Universitat dal Fridl,
chest manufat al rapresente une scuvierte di grant interes pal mont de archeologjie
naval. Tal panorame european - fir che par confronts parziai dome cun cualchi relit
dal Mediterani orientdl - no son stats cjatats, di fats, altris manufats di cheste
tipologjie, relative al ambit fluvidl, che a van indalr ae plene Ete di Mie¢: un
unicum, duncje, pai contescj fluviai che al rapresente une forme di transizion tra la
maniere di costrui antighe e ché medieval-moderne. La imbarcazion, su la fonde dai
prins studis, al somee che e fos stade costruide par dopréle soredut tes aghis internis,
intun ambient no dome fluvial, ma ancje lagunar, e al e verisimil che e fos doprade
parfin pal picul cabotag.



Une volte completat il restaur, e podara jessi tornade ae coletivitdt une des
testemoneancis plui significativis di archeologjie naval de regjon, che e mostre la
impuartance dal flum Stele come vie di aghe tal contest dal Alt Adriatic fin ae plene
Ete di Mieg.

